              2007 жылдың 7.02 –15.03. аралығында экологиядан                                                                                                             

   бірінші қалалық олимпиаданы  өткізу     

ЕРЕЖЕСІ

Олимпиаданың мақсаты:   
· экологиялық білімді насихаттау және оқушылардың экологиялық проблемаларды шешудегі ғылыми қызметке деген қызығушылығын дамыту:

· қоршаған орта саласындағы зерттеу жұмыстарымен айналысатын оқушыларды анықтау және қолдау;

· мектеп оқушылары бірлестігінің кластан тыс және мектептен тыс жұмыстарын белсендіру;

· экологиялық проблемаларды шешудегі ұжымдық және жеке дағдыларды қалыптастыру;

· экологиялық жауапкершілік пен этиканы қалыптасыру, сонымен бірге экологиялық мәдениетті тәрбиелеу;

· мектеп оқушыларымен жұмысқа жоғары оқу орындарының  биолог мамандарын тарту;

· БАҚ құралдары арқылы оқушылардың азаматтық және патриоттық позицияларын қалыптастыру, туған өлке табиғатына деген қызығушылығын ынталандыру;

· Жаратылыстану пәндері мен табиғатты қорғау саласындағы ағартушылық және тәрбие жұмыстарын белсенді жүргізуші педагогтарды марапаттау.

Олимпиадаға қатысушылар: олимпиадаға 9,10,11 класс   оқушылары қатысады. Олимпиада жас ерекшеліктеріне қарай топқа бөлініп өткізіледі (тестілеу). Олимпиадаға жеке экологиялық жоба тақырыбына жазылған, ұйымдастыру комитетінің талаптарына сәйкес толтырылған шығармашылық жұмыс тапсырғандар қатысады (Қосымша). 



             Олимпиаданы жүргізу тәртібі 

Олимпиада төрт кезеңде өткізіледі.

1 кезең мектепішілік– іріктеу кезеңі – экологиялық жобаларды әрі қарай олимпиадаға қатысу үшін іріктеу, кафедра мамандарының зерттеу жұмыстарын рецензиялауы (жұмыс 25 балдық жүйемен бағаланады  ,  ең  жоғары балл жинаған жоба қалалық олимпиаданың екінші кезеңіне қатысады.)
Мектепішілік кезеңі  7.02.07ж. өтілуі керек. Хаттамасы  және оқушылардың  жұмысы  9. 02. 07ж.тапсырылуы тиіс.



















Шығармашылық жұмысты бағалау критерийлері:

1. Тақырыптың көкейтестілігі және оны таңдау негіздемесі.

2. Практикалық құндылығы*.

3. Әдіс-тәсілдердің орынды қолданылуы*.

4. Қорытындылардың әділдігі*.

5. Орындалған зерттеу жұмысының немесе әдеби анализдің сапасы және толықтылығы.

6. Тұжырымдардың негізделуі. 

7. Ерекшелігі.

8. Өз бетінше жұмыс жасау дәрежесі.

9. Күрделілігі.

10. Безендіру сапасы.

(* - тек зерттеу жұмыстары үшін).


2 кезең – теориялық кезең (қалалық) тестілеу түрінде өткізіледі . Олимпиадаға қатысушылардың экология негіздерінен білімдері тестілеу түрінде тексеріледі. Тестілеудің шекті бағасы орындалған тестілер санына сәйкес келеді. 9, 10, 11 класс оқушыларының жас ерекшеліктеріне қарай әр топқа жеке тестілер беріледі. Тест тапсырмаларына биологиялық және қолданбалы экология тараулары кіреді.


Тест тапсырмаларының 60% базалық білім деңгейіне негізделген. Тапсырмаларды орындауға 40 минут беріледі. Олимпиадаға қатысушы тесттегі тапсырманың дұрыс жауабын белгілейді, егер жауап түзетілсе, бұрыс жауап үстінен  сызылып, басқа жауап белгіленуі тиіс. Олимпиаданың қазылар мүшесі тест тапсырмаларын жинайды. Теориялық кезеңнен соң тест тапсырмаларының орындалуы жауаптар бланкісіне сәйкес тексеріледі.

2 кезең  21 .02. 07.ж.  өтіледі.


3 кезең – практикалық, екі кезеңнен тұрады:

- өсімдіктің  ылғалдылығына байланысты экологиялық топқа жататындығын , жарық сүйгіштігін және қандай топырақты қажет ететіндігін анықтау. Өсімдіктің морфологиялық және физиологиялық ерекшеліктеріне сүйене отырып, өз таңдауын негіздеу қажет;

-  жануарлардың жүйелі түрде  экологиялық тобын ажырату, басқа түрлермен биотикалық байланысын анықтау, қоректенуіне қарай мінез-құлқын және мекендейтін жерлерін көрсету.  Жануардың морфологиялық және физиологиялық ерекшеліктеріне сүйене отырып, өз таңдауын негіздеу қажет; Жауаптар ауызша жауап картасына жазылады (формасын қосымшадан қараңыз).


4 кезең – экологиялық жобаларды қорғау кезеңі (қорғауға 5-7 минут беріледі). Кезеңнің шекті бағасы 25 балл. Ескерілетіні: материалды білуі; мазмұндау стилі; тақырыпты ақпаратты өңдеудің тереңдігі және зерттеліп отырған проблемаға байланысты ғылыми әдебиеттің қолданылуы; қазылар мұшелерінің жобаға байланысты қойған сұрақтарына нақты жауап беруі. 


Жеңімпаздар мен жүлдегерлер 4 кезең  бойынша жиналған балл санына қарай анықталады. 

 ҚОСЫМША

Титул бетін толтыру үлгісі 

Тақырыбы:




Авторы

Жетекшісі

Ғылыми консультант




 Ақтөбе, 2007 ж. 

Жобаның мазмұны мен оны рәсімдеуге қойылатын талаптар 

Әділ бағалау үшін жобалар бір формада рәсімделеді. 

1. жұмыстың негізгі мазмұны компьютерде А-4 форматты бетке терілуі тиіс, көлемі әдебиеттер тізімін қоса есептегенде 20 беттен көп емес. Қосымшалар бөлек жалғанады.

2. Рәсімделген жобаның титул беті болуы тиіс (үлгіні қараңыз). 

3. Жобада төмендегідей тараулар болуы керек:

- кіріспе, онда қаралып отырған проблеманың көкейтестілігі көрсетіледі;

- жұмыс талдауы, проблеманы шешудегі бұдан бұрын басқа адамдардың орындаған жұмыстарын талдау;

- жұмысты орындау орыны және уақыты, егер жұмысты ұжым болып орындаса, онда қатысушының жасаған жұмысы нақты көрсетілуі тиіс;

- қолданылған әдістемені авторларын көрсете отырып, қысқаша сипаттау;
- зерттеудің жүйелендірілген, статистикалық өңделген қорытындылары, оларды талқылау;

- жұмыстың негізгі тұжырымы;

· жоба нәтижесін іс жүзінде қолдану (енгізу);

· пайдаланған әдебиеттер;
· қосымшалар: фотосуретер, сызбалар, статистикалық кестелер, 

бейнефильмдер, жұмыс тексерілгенде субъективті-оьъективті қарым-қатынастар ескеріледі. 



Стендтерді жасақтауға қойылатын талаптар

· стендтер мүмкіндігінше А-4 форматымен жасалуы тиіс,

· егер бірнеше стенд болса, біреуіне жұмыстың тақырыбы және 

мақсаты жазылады,

· барлық стендтердің (стендтердегі суреттердің) нөмірлері,  атауы

болуы тиіс,

· барлық жазулар қара, қоңыр немесе жасыл түсті баспа 

шрифтісімен жазылуы керек, стендтегі суреттердің барлығы 5-6 метр қашықтықтан жақсы көрінуі тиіс, диаграммаларда, кестелерде ашық түстерді пайлану керек,

- стендтерді бекітуді қарастыру керек.

